
EDUCACION COMUNITARIA E DESENVOLVEMENTO RURAL

Programa de Accion Rural Diocesana.
Xosé G. Alonso Bernardez. Técnico do Programa de Animacién Rural C. D. de Santiago

Cun especial protagonismo nas ultimas décadas estanse a pofier de manifesto a
dimension territorial da pobreza e 0s procesos de exclusion estructural que en boa
medida tefien afectado, e asi o siguen facendo, &s nosas comunidades rurais. Aludese, 6
efecto, a notoria importancia e calado dos numerosos retos de futuro presentes nas nosas
parroquias e territorios rurais que cunha singular incidencia estan a vivir drasticas
reestructuracions ( realidade productiva, poboacional, ambiental, etc.) e cambios nos
seus xeitos de vida (compofientes sociais, culturais, etc.).

Cambios e realidades que, cunha significacion crucial para a pervivencia das
comunidades rurais e a mellora da sla calidade de vida, pofien de manifesto a
importancia de cuestions relativas a modos ou estratexias de futuro & hora de establecer
vias de promocion comunitaria nas cales Céaritas debe xogar dende 0s seus grupos
parroquiais de base ou a consolidacion de redes comunitarias (plataformas,
partenariados, etc.) un papel determinante. Concepcions como desenvolvemento
enddxeno, plans de accion local, dinamizacion comunitaria, desenvolvemento sostible,
entre outros sirven de fio argumental &s posibilidades atribuidas 6s procesos de
animacion comunitaria no medio rural.

Xurde dende esta perspectiva un concepto renovado de animacion comunitaria
entendido como “proceso educativo transformador, xerador da participacion e a vida
asociativa, proceso e pedagoxia de intervencion que propicia a implicacion e insercién
das persoas e colectivos en procesos de cambio e desenvolvemento da comunidade por
ela misma” (Céritas Espafiola; Programa de Animacion Rural, pp. 59, 2.000).

Baixo o exposto Cdritas Diocesana de Santiago de Compostela, asumindo a
representativa presencia das comunidades e unidades parroquiais rurais no conxunto da
realidade diocesana, esta a sentar as bases do Programa de Animacién Rural e as sUas
posteriores accions baixo a denominada Accion Rural Diocesana (A.R.D.) a fin de
contribuir & mellora sostida das numerosas situacions de abandono, marxinacion ou
precario desenvolvemento que parecen estar marcando o decurso das comunidades e
contornos rurais relacionadas entre outros factores co empobrecemento territorial,

marxinacion sociocultural, debilitamento das comunidades, despoboamento,

avellantamento, carencia de axentes sociais/culturais, precario desenvolvemento
econdmico, etc.

EDUCACION COMUNITARIA E DESENVOLVEMENTO RURAL
Programa de Accion Rural Diocesana.
Xosé Gumersindo Alonso Bernérdez.
Pedagogo. Membro do Equipo Técnico do Programa de Animacion Rural de C. D. de Santiago

Medio Rural; Algunhas constantes e desafios.

Podemos constatar que a distincion entre os contextos urbanos e 0s contextos
rurais (equiparados maioritariamente coas actividades agrarias) ten sido ampla e
histéricamente abordada, especialmente polo que respecta a variables de tipo
economico-productivo e laborais e con especial incidencia nas ultimas decadas en
relacion a problematicas tales como a rewvitalizacion demografica, ordenacion
territorial ou a diversificacion economico-productiva derivada dos procesos de
mundializacion e reestructuracion comunitaria.

O efecto a caracterizacion dos espacios rurais tense convertido nunha tarefa
pouco doada, especialmente agravado coas drasticas consecuencias atribuidas a
incorporacion das politicas agrarias comunitarias, e no que intervefien un bo nimero
de variables (socioldxicas, sociolaborais, econémico-productivas, culturais, etc) que
presentan nas suas interrelacions as diferentes particularidades dun feito ou construccion
sociocomunitaria que a todas luces parece estar chamado a unha profunda
reestructuracion.

Referimonos 6 concepto mismo de ruralidade, cuestionado incluso no mundo
da tecnoloxia e a globalizacion como entidade diferencial fronte as realidades urbanas,
que a pesar de todo parece manifestar elementos claramente diferenciados e
relacionados coas estructuras sociais que o constitlen, as relaciéns de produccién, os
habitos, actitudes e valores dos seus habitantes ou manifestas carencias en servicios e
prestacions basicas que entre outros factores e como vimos de apuntar poderan
plantexarse como dicotémicos factores de inclusién-exclusion sociocomunitaria no seo
das comunidades rurais.

De igual xeito, véndose afectado cunha maior aceleracién ou retraso estructural,
o medio rural no seu conxunto (referimonos basicamente 0s espacios integrados na

Union Europea) encontrase suxeito a unha profunda mutacion e cunha especial

incidencia nas Uultimas décadas. Cuestions xa apuntadas en relacién a lifias de
investigacion amplamante abordadas, exprésanse en elementos como a reestructuracion
agraria, a diversificacion econOmica, sustentabilidade, cambios sociais e culturais,
reforzo demogréfico, crecente interdependencia entre medio rural e urbano; e vefien
plantéxandose como tensidns inevitables & hora de abordar o futuro das comunidades,
contornos rurais asi como o seu desenvolvemento.

Se 0 panorama sociocomunitario se presenta incerto, ou cando menos cunha
forte carga de corresponsabilidade para as comunidades rurais, a situacion do sector e
subsectores agropecuarios non se escapa as continuas transformacions productivas e
estructurais xa aducidas. Con especial incidencia no caso concreto das comunidades
rurais galegas —no cal o sector agrario asumia un peso altamente representativo no
conxunto da economia e o desenvolvemento territorial-, as orientacions e prescripcions
recollidas pola Politica Agraria Comun (PAC) e as modificacions contidas na Axenda
2.000 presentan numerosas adaptacions relacionadas con determinantes cuestions para o
futuro do sector tales como a productividade, prezos de mercado e competitividade,
sustentabilidade ou a denominada mundializacién das producciéns.

E asi como as complexas interrelacions e crecentes interdependencias asociadas
0s conceptos de globalizacion ou mundializacion marcan de xeito decidido as
posibilidades de desenvolvemento dun sector agrario que por outra parte esté incluido
nos denominados espacios ou contornos da periferia econdmica e lonxe dos grandes
centros de xestién supranacional.

De xeito complementario e cunha especial incidencia no momento actual, as
sucesivas reformas das liflas comunitarias foron incorporando entre as suas prioridades
elementos coxunturais relacionados coa proteccion do medio ambiente, 0 consumidor
(seguridade alimentaria, controis de calidade, etc.) ou a busqueda dun desenvolvemento
territorial mais harménico que, como se pode anticipar, estd a ter claras repercusions
coas lifias de desenvolvemento e promocién en materia de desenvolvemento agrario e
rural.

En efecto e como xa anticipdbamos, as diferentes particularidades dos contextos
e territorios rurais, deparan un incerto camifio para 6 seu futuro que, a risco de ser
consideradas elementos infranqueables (politicas estructurais, despoboamento,
precarizacion de servicios, etc.), deberan presentarse como retos ou vias de expresion

en termos de posibilidade. Sen dubida o que doutro modo foron condicionamentos

atribuidos 6s contornos rurais como subdesenvolvemento, precarizacion da calidade de
vida ou restrinxidos roles e formas culturais; estar a confrontarse progresivamente con
esperanzadoras connotacions relacionadas coa potencialidade do seu valor en termos de
calidade ambiental, racionalizacion de espacios, calidade de vida ou tempo de lecer

e esparcimento, entre outros.

Desenvolvemento e Educacion Comunitaria

Os contextos e comunidades rurais téfiense constituido en obxecto preferente de
analise e actuacion en materia de desenvolvemento e animacion comunitaria como
estratexia-modelo de actuacion basico fronte a unhas condicions de vida e promocién
social manifestamente mellorables. Deste xeito 0s espacios-territorios rurais entendidos
como escenarios socials e comunitarios, en base a determinantes variables
relacionadas coas magnitudes econOmica, social, poblacional, ambiental ou
sociocultural, convértense en potenciais espacios de inclusion-exclusion social
segundo a incidencia das variables manifestadas e en relacion coas cotas acadadas de
autoorganizacion e xestion, participacion comunitaria e posibilidades de insercion das
comunidades locais e 0s seus axentes principais.

Problematicas e tensiéns que pofien en evidencia a necesidade de artellar
diferentes lifias de promocién e desenvolvemento comunitario como vias sostidas de
participacion e promocion sociocomunitaria fronte & negativa confluencia de
mualtiples carencias estructurais. Falla de recursos sociais, promocién socio-econémica,
dinamizacion cultural ou bases politico-sociais que dende a promocion social das
comunidades de referencia ata a conciencia-dignidade individual evidencian
plantexamentos e lifias de actuacion “mais complexas e continuadas co simple reparto
de recursos econémicos”.

Adquire dende esta perspectiva o territorio unha concepcion global e ampliada,
dende as suas problematicas, potencialidades e desafios, de vital importancia na
elaboracion e execucion de plans e lifias estratéxicas que, a menudo cuestionadas pola
slia descontextualizacion e adecuacion de finalidades; respostan a plantexamentos
integrados e potenciadores dunha crecente equiparacion das posibilidades reais e

efectivas de desenvolvemento das comunidades de referencia.

Nesta lifia e baixo unha ampla nomenclatura véfiense implementando,
habitualmente dende a administracion publica —-estatal, e moi especialmente
comunitaria-, diferentes plans, estratexias e actuacions baixo denominacions como
animacion comunitaria, dinamizacion rural, desenvolvemento rural integrado,
programas de diversificacion rural, etc.

Recolle Saez Carreras (1.997) 6 respecto do concepto de territorio, catro
significacions fundamentais no marco dos procesos de desenvolvemento comunitario,

resumidos nos seguintes epigrafes;

e Lugar das actuacions, Delimitacion dun espacio econdmico, social e
cultural con problemas concretos e especificos, que busca definir as lifias de
actuacion para un posible desenvolvemento.

e Espacio de participacion, centrado na implantacion de diferentes lifias e
vias de formacion. Avodgase pola creacion de comités locais para a
dinamizacién da formacion e movilizacién dos ambientes en torno 06;

- Desenvolvemento dunha lifia formativa adaptada as carateristicas
econdmicas e socioculturais do medio.

- Utilizacién dos recursos educativos do territorio e a contribucién de
cara & construccion dun sistema formativo integrado.

- Compromiso nos eidos da informacion, sensibilizacion e formacion
da poboacion.

- Afianzamento do control social da comunidade, asi como os fins,
contidos e métodos dos proxectos de formacion.

e Territorio como contido-obxecto dos programas e lifias formativas.

e Territorio como distrito, conxunto de axencias educativas institucionais e

non institucionais, e non como partes ailladas.

En definitiva pofieriamos de manifesto as posibilidades atribuidas ¢
Desenvolvemento Comunitario no progresar das comunidades rurais, € moi
especialmente no potencial atribuido a educacion nas suas diferentes vertentes —nun

sentido amplo e integrador- para coa contribucion de desexables cotas de benestar e

progreso das comunidades sen descoidar a participacion mais ou menos protagonista
dos seus axentes principais.

Cobra vida ¢ respecto, especialmente na ultima década, a concepcion de
desenvolvemento rural integrado como estratexia-marco de actuacion a partir do cal e
dende as comunidades locais se fagan efectivas respostas axeitadas as suas realidades
especificas no afan de instrumentalizar 6 mesmo tempo as posibilidades de concerto e
compromiso das diferentes administracions (locais, autonémicas, comunitarias), axentes
sociocomunitarios, axentes privados (fundamentalmente vinculados ¢ tecido
empresarial), e actores principais (habitantes, colectividades e comunidades en xeral).

Desenvolvemento rural integrado que definido como proceso especializado de
desenvolvemento comunitario nos contornos rurais; ““atende simultaneamente a tddalas
dimensions que definen a calidade de vida dunha comunidade con relacién 6 seu
contorno natural e social: a educacion, a sanidade, o lecer, o asociacionismo, 0s
servicios sociais, as comunicacions ... vertebrados en funcion dos compofientes
socioecondémicos que postan maior dinamismo e perspectivas de futuro (agricultura,
gandeiria, turismo, industria, artesania...)” (AA.VV.;pp 18., 1.997).

En calquer caso arguméntase a necesidade urxente de revisar as teses de
promocion e desenvolvemento rural que esixirian abandonar a tradicional vision
urbana das areas rurais, as vellas politicas asistenciais e manter un alto grao de
coordinacion e cooperacion entre os diferentes axentes e actores sociocomunitarios

enclavados no medio rural (Nogueiras, pp 31, 1.996).

Accién Rural Diocesana.

Compromiso e participacion comunitaria que tanto histéricamente como dende o
punto de vista operativo Cdritas Esparfiola, moi especialmente dende a consolidacién
do seu Programa de Desenvolvemento Rural a comezos da década dos oitenta; ven
manifestando nos numerosos proxectos e accidns, en moitos casos posteriormente
asumidos por outras instancias ou adquirindo vitalidade propia (é por caso o Programa
Rural de Educacion Familiar e Infantil, Preescolar na Casa xurdido na Céritas
Diocesana de Lugo) como alicerce necesario para co desenvolvemento e progreso

sociocomunitario das mencionadas comunidades rurais.

Vifieron a significar tal cometido por parte dos grupos de Caritas, e sigueno
facendo en moitos casos, coa dinamizacion de numerosas Cooperativas Agrarias, 0
apoio decidido as denominadas Escolas Campesifias, programas de Educacion Familiar
ou a sUa crecente participacion en Programas de Desenvolvemento Comunitario en
zonas rurais con particulares necesidades de promocién ou desenvolvemento como 0s
territorios rurais da nosa didcese.

Recdllense como obxectivos preferentes de actuacion diocesana en relacion &

dinamizacion das comunidades rurais;

- Integrar 6s habitantes das comunidades rurais no protagonismo do seu
propio desenvolvemento, enfatizando as suas posibilidades e recursos
enddxenos.

- Dinamizar e sensibiliza-las comunidades parroquiais asi como a
consolidacién dos grupos de Cdritas de base territorial para o servicio
social e comunitario.

- Promocion de actuacions e colaboracion con outras institucions
orientadas a dinamizacion e fixacién das parroquias rurais dende un

modelo de desenvolvemento integrado e sostible.

Asi recollidas as intencions do Programa Diocesano de Animacion Rural, ponse de
manifesto a necesidade de dinamizar as Céritas Rurais da Diocese e a movilizacion
conxunta das asociacions e colectivos con incidencia no medio rural na determinacién
de accidns e proxectos que promovan un modelo de desenvolvemento rural integral

dende tres dmbitos preferentes,

- Promocidn do colectivo infantil e xuvenil, incidindo en factores de proteccion,

promocion socioeducativa, ocio, e promocién social en xeral.

- Promocion da poboacion maior, establecendo lifias de actuacion en materia de
dinamizacion comunitaria (asociacionismo, actividades ocupacionais, etc.) recursos

socio-educativos ou de promocidon da salde (caracter preventivo ou terapéutico).



IV CONGRESO ESTATAL DEL/A EDUCADOR/A SOCIAL
IV CONGRESO ESTATAL DO/A EDUADOR/A SOCIAL

Comunicaciones / Comunicacions

- Promocion socfo-econdmica, incentivando no marco dos territorios rurais e

dende o acompafiamento as Caéritas Parroquiais, acciéns contextualizadas de

autoemprego (cooperativismo, asociacionismo rural,...), formaciéon ocupacional, ou a

deteccion de novos xacimentos de emprego (analise de necesidades, etc.).

No plano metodoloxico, tomando como referente a constitucion dun marco

operativo baixo a denominacion de “Accién Rural Diocesana” podense sifialar as

seguintes fases en curso;

e Establecemento do Equipo de Accion Comunitaria Rural (técnicos e

voluntariado) e pasos previos, recollendo entre outras variables;

Consolidacion Grupo de Traballo estable e réxime de traballo
(Delegado e Direccion Diocesana, Responsables de Departamentos,
Técnicos-Animadores, Voluntarios...).

Determinacion de Zonas de Intervencion: Mapa Diocesano de
Incidencia Rural.

Concrecion Ambitos-Lifias de Intervencion e encardinacion no Plan
Estratéxico Conferal (Caritas Espafiola e Programa Rural) e Animacion
Comunitaria Diocesana.

Presencion Xeral Programa Rural nas Zonas de Intervencion e Proposta
de Animadores Rurais. Xornadas Interdiocesanas de Voluntariado e
Animacién Rural

Aproximacion-Eleccion posibles Centros de Dinamizacion Rural.
Disefio e Elaboracion de Instrumentos para o Traballo de Campo:
Observatorio da Realidade Rural Diocesana.

e Traballo de Campo, Deteccion de Necesidades;

Entrevista Personalizada a totalidade das parroquias integradas nas
zonas de intervencion. (Arciprestazgos, Parrocos, Unidades Pastorais,
Grupos parroquiais, etc.).

ldentificacion e Entrevista doutros Colectivos (Xuntas Parroquiais,
Asociaciéns Civis, Xuvenis, etc.), Institucions ou Entidades (Concellos,
Cooperativas de Productores, Sindicatos, Programas Europeos,...) ou
Figuras Profesionais (Traballadores/as Sociais, Médicos, Educadores,
Empresarios, etc.) con repercusion nas zonas rurais de incidencia.
Grupos de Discusion con Axentes Relevantes ou Colectivos de
Incidencia (Xdvenes, Maiores, Muller, etc. )

Compilacion de datos e variables relevantes en relacion as zonas de
intervencion (Fontes Estadisticas: PADRON, IGE, INE,..; Fontes
Documentais: Estudios e Traballos das zonas, Bibliografia...; Fontes
Secundarias (Paxinas Web, Promocion Turistica...).

Sesions de seguimento e reorientacion do equipo de traballo.

Sesions de formacion-discusion do Equipo de traballo sobre temas de
incidencia no medio rural: emprego, animacion-desenvolvemento
comunitario, sistema rural...

Aproximacion & elaboracion da Base de Datos de Recursos

Comunitarios nas parroquias rurais da nosa diocese.

Definicion dunha “Foto-Realidade™

Tratamento da Informacion dos Datos Recollidos (tablas cuantitativas
e sintese Cualitativa).

Anaélise DAFO (Debilidades e Fortalezas das nosas parroquias rurais).
Elaboracion documento de presentacion; “A realidade rural diocesana”
Determinacion dos Grupos de Referencia ou de “Volta & Comunidade

77

Presentacion “Foto-Rural”;

- Presentacion Foros Parroquiais e Comunitarios do Traballo de Campo e
Anélise de Datos recopilados.

- Determinacion de Grupos e Axentes de dinamizacion rural; Grupos de
Animacion Rural (G.A.R.)

e Plan de Actuacion; Accion Rural Diocesana;

- ldentificacion de Centros de Interese e Eixes Rectores na dinamizacion
rural diocesana.

- Programa de Sensibilizacion e Dinamizacion comunitaria, propostas
de animacion infantil e xuvenil, grupos de maiores e formacion
comunitaria nas zonas de incidencia.

- Consoligacion e Acomparfiamento dos Grupos Parroquiais e

Comunitarios de Animacion Rural.

A vista do expresado queda por diante un longo recorrido, sempre dende o
acompariamento as comunidades e nudcleos rurais, coas stas necesidades e ritmos
particulares, na intencién de promover un desenvolvemento mais axustado as slas
necesidades e posibilidades. Nesta lifla como apuntamento final compre sinalar a
esixencia de propiciar un verdadeiro proceso de animacion, asumido pola comunidade e

protagonizado polas propias comunidades rurais.

